Тема.  Абдулхаҡ Игебаев ижады.
Маҡсат Уҡыусыларҙы яҡташ әҙиптәр ижады менән таныштырыу.  Башҡортостандың халыҡ шағиры Абдулхаҡ Игебаевтың тормошо һәм ижады менән таныштырыу. Туған телгә һөйөү тәрбиәләү.

Йыһазландырыу. А. Игебаев портреты, китаптары, компьютерҙа слайдтар, таблицалар.





Дәрес  барышы

Ойоштороу. Беренсе слайд.
Тел асҡысы – иман биргән 





Һөйөклө туған телем.






Үҙ телемдә һеҙгә сәләм






Әссәләмәғәләйкүм!
Был сәләмләү һүҙҙәре һеҙгә оҡшанымы?  Унда нимә тураһында һүҙ барҙы
Балалар бөгөн беҙ һеҙҙең менән дәрестә тел, һүҙ ҡеүәте, тел оҫталары булған яҡташ шағирҙарыбыҙ ижады менән танышырбыҙ. 

Дәрестең темаһы – Һүҙ оҫтаһы  Абдулхаҡ Игебаев ижады
Дәрестең бурысы булып  шағирҙың тел оҫтаһы икәнен иҫбат итеү тора. 
Яңы тема өҫтөндә эш







- Нимә ул тел?


Тел- ул аралашыу сараһы. Һүҙлектә тел һүҙенә ете төрлө аңлатма бирелә
Слайд
Тел тураһындағы мәҡәлдәрҙе иҫләү
Теле татлының дуҫы күп. 

Татлы тел йыланды ла өңөнән сығара

Татлы тел таш ярыр.

Туған телем – белем асҡысы
Күңел –йоҙаҡ, тел –асҡыс

Донъяла иң әсе нәмә – тел, иң сөсө нәмә лә тел

Үлтергән дә тел, терелткән дә тел.

Тел ниндәй була?   Слайд

Ағас тел –тупаҫ итеп, йә булмаһа һүҙҙәрҙе боҙоп әйтеү
Таҫма тел – йомшаҡ һүҙ менән эс-бауырға инеп барған кеше
Ҡоро тел –тик һүҙ һөйләгән . ҡулынан бер эш килмәгән кешегә әйтелә
Әсе тел –яман уҫал һүҙле кешегә әйтелә


_ Ә балалар был донъяла кемдең теле иң бай, иң матур, иң үткер, иң яғымлы. 

- Беҙгә телдең бөтә нескәлеген еткереүсе кешеләр – улар шағир, яҙыусылар.

Кем һуң ул яҙыусылар,  шағирҙар?
Слайд

Шағир – шиғыр яҙған кеше.

Яҙыусы-  әҙәби әҫәр яҙған кеше.

Кеше мөғжизәле һүҙ сәнғәтенә юлды бишек йырҙарынан, балалар шиғриәтенән башлай.  Кеше күңеленә туған телдең моңон еткереү, ҡабатланмаҫ йәнле образдар аша донъя серҙәрен асырға ярҙам итеү, мөғжизәле һүҙ ярҙамында тормош матурлығын күрергә һәм яратырға өйрәтеү – шиғыр үтәгән мөҡәддәс бурыс ул. Шағирҙар үҙ иңдәренә бына ниндәй ҙур бурыс йөкмәгән икән.

Шағирҙар был донъяғ икенсе планетанан осоп килмәй. Улар ҙа беҙҙең һымаҡ ошо ерҙең һыуын эскән, һауаһын һулаған кешеләр. Тик донъяны күрә – белеүҙәре, таныуҙары башҡасараҡтыр бәлки…  Мин юҡҡа ғына бер үк ер,һау, күк тураһында һүҙ алып бармайым балалар. (Яҡташ яҙыусыларҙан тағы кемдәрҙе беләһегеҙ. Ҡыҫҡаса мәғлүмәт биреп китеү.)
Ә инде яҡташ шағирыбыҙ – Абдулхаҡ Игебаев  ижадына ныҡлап туҡталайыҡ

Абдулхаҡ Игебаев тураһында ҡыҫҡаса мәғлүмәт биреп китеү.
Слайд

Шағир булыу еңелме?  Әйҙәгеҙ беҙ ҙә шиғыр яҙып ҡарайыҡ әле.
Слайд



________________


__________бишегем,



_________________



___________ишегем.

Рәхмәт, балалар, бик матур яҙғанһығыҙ, ә шағир нисегерәк яҙҙы икән? Ҡарап китәйек әле.

Слайд 
            Ата-бабам төйәге-



Минең алтын бишегем,



Киң донъяға сығарған



Оло оңғол ишегем.






Оңғол – берәй әйберҙең һабы ҡуйылған урын
А. Игебаевтың  һүҙ оҫтаһы икәнлеген иҫбат итеп китәйек әле

Слайд


Эй, һөйөклө Талҡаҫым!
Ирәндеккәй тауҙың уйпатында

Уймаҡ һымаҡ ҡына уйылып,

Терегөмөштәй йымылдайһың , Талҡаҫ,

?ояш нурҙарына ҡойоноп.

Һүрәтләү сараларын табыу. Сағыштырыу, йәнләндереү, иркәләү. 
Төркөмләп эшләү
 
Эй, һөйөклө Талҡаҫым! (эпитет)
Ирәндеккәй (иркәләү) тауҙың уйпатында

Уймаҡ һымаҡ (сағыштырыу) ҡына уйылып,

Терегөмөштәй (сағыштырыу)  йымылдайһың , Талҡаҫ,

Ҡояш нурҙарына ҡойоноп. (йәнләндереү)  




Эпитет – тәьҫирле итеп һүрәтләү өсөн исемгә ҡушып әйтелгән һүҙ.

Күпме һүрәтләү саралары ни бары дүрт юллыҡ шиғырҙа, был шағирҙың тел байлығын иҫбатлаусы бер миҫал. Әгәр ҙә һеҙ шағирҙың башҡа әҫәрҙәрен уҡыһағыҙ , һеҙ быға тағы нығыраҡ ышанасаҡһығыҙ.
Ә хәҙер А. Игебаевтың «Ғүмер юлы»  шиғырын уҡып китәйек әле



Ғүмер юлы

Яҙмыш берәүгә лә 

тыуғансы уҡ

Һалып ҡуймай юлдың түтәһен… 


Сәңгелдәктән




Һуңғы һулышҡаса

Үҙ юлыңды үҙең үтәһең!..

Ни көтә һуң мине юлдарымда - 


Юғалтыумы әллә табышмы?

Мөлдөрәмә тулы ҡыуанысмы,


Йәнде ҡурып алыр һағышмы?

Тормошомда ниҙәр кисерһәм дә
Керләмәмен йөрәк хисемде.

Һәр ваҡытта ғорур аҡлармын мин

Кеше тигән бөйөк исемде!



түтә – тура




керләмәм – бысратмам

Был шиғырҙы һеҙ нисек аңлайһығыҙ?
Уҡыусылар , мин был шиғыр юлдарын һеҙ үҙегеҙгә тормош девизы итеп алыуығыҙҙы теләр инем. Бар ғүмере хеҙмәттә үткән шағирҙың тормошо, ижады беҙгә үрнәк ул. Туған телен яратҡан, ихтирам иткән, талантлы, йор һүҙле шәхестәр генә ижад итә ала. Беҙ ҙә уларҙан миҫал алып бай, матур теле булайыҡ. Бөгөн дәрестә һеҙ үҙегеҙ ҙә ижадсы икәнегеҙҙе иҫбатланығыҙ. Рәхмәт.

Рефлексия 

Өйгә эш биреү. 
1. А. Игебаевтың үҙегеҙгә оҡшаған бер шиғырын ятлап килергә.
2. А. Игебаев ижады буйынса инша яҙырға
